
Is bealach iontach é garraíodóireacht chun nasc a dhéanamh leis an dúlra agus tugann 

sé neart deiseanna chun tacú le forbairt agus tógáil scileanna do linbh. 

 Éilíonn sé ar leanaí a gcuid scileanna smaointeoireachta a úsáid chun a dtasc a 

phleanáil, seicheamh céimeanna a leanúint, cuimhneamh ar eolas agus tuartha a 

dhéanamh faoina bplandaí. Is féidir tacú le leanaí trí sceidil amhairc, leideanna nó 

bealaí eile a bhfuil cur amach acu orthu a úsáid. 

 Agus iad ag obair sa ghairdín, beidh ar leanaí scileanna gluaiseachta an choirp 

iomláin a úsáid chun cabhrú leo cothromaíocht a fháil, earraí a bhogadh timpeall nó 

an neart a chruinniú chun an fhiaile stobarnáilte  sin a tharraingt aníos ón talamh. 

 Níl teorainn leis na tascanna a thabharfaidh dúshlán do scileanna mínluaileacha na 

leanaí mar ithir a sluaisteáil, síolta a chur nó bláthanna a phiocadh. Cuidíonn sé 

uaireanta na tascanna sin a bhriseadh síos i gcéimeanna beaga nó samhaltú nó 

leideanna a úsáid chun tosú. 

 Cabhraíonn garraíodóireacht leis na céadfaí a spreagadh- uigeacht na hithreach, 

splaiseáil an uisce, boladh agus dath na bplandaí atá ag bláthú, amhránaíocht na n-

éan nó siosarnach na nduilleoga - baintear úsáid as na céadfaí go léir. Bí ar aird maidir 

le leanaí a bhfuil deacrachtaí acu maidir le próiseáil chéadfach. Beidh riachtanais 

chéadfacha ag cuid acu maidir le bolaithe agus uigeachtaí áirithe. 

 Spreagann garraíodóireacht fiosracht leanaí, spreagann sí rannpháirtíocht agus 

bíonn na leanaí ag iarraidh foghlaim agus tuilleadh a fháil amach faoina dtimpeallacht 

nádúrtha. 

Cibé an bhfuil rochtain agat ar ghairdín, ar bhalcóin nó ar leac fuinneoige, tá smaointe 

garraíodóireachta ar chostas íseal is féidir leat a dhéanamh le do leanbh. 

Cur: Is féidir síolta a chur agus a fhás le fíorbheagán acmhainní agus 

spáis. Roghnaigh síolta/plandaí a fhásann go tapa agus a 

dteastaíonn leibhéil ísle cúraim uathu le go n-éireoidh le céad 

eispéireas garraíodóireachta do linbh. Is féidir le leanaí páirt a 

ghlacadh i ngach céim den phróiseas garraíodóireachta, lena n-

áirítear an spás gairdín a ullmhú. Bí cruthaitheach le d'árthaigh 

gharraíodóireachta. Is féidir le cartúin uibheacha, seanbhuidéil 

phlaisteacha, sean-bhréagáin nó earraí tí soithí spraíúla spéisiúla a 

chruthú! Is féidir le scileanna litearthachta a bheith mar chuid den 

garraíodóireacht freisin (ainmneacha 

plandaí éagsúla a fhoghlaim, léarscáil a dhéanamh de do ghairdín nó do phlandaí a ainmniú (trí 

maidí líreacáin nó plaisteach athchúrsáilte a úsáid). Bíonn níos mó suime ag roinnt leanaí sa 

phróiseas má úsáideann siad bleibíní nó síolta níos mó cosúil le piseanna nó biatas. 



 

Uisce a chur ar phlandaí 

In ionad canna spréite traidisiúnta a úsáid, lig do do leanbh triail a bhaint as bealaí malartacha 

chun uisce a chur ar phlandaí. 

 Cruthaigh canna spréite ó choimeádán bainne agus maisigh é. 

 Úsáid cupán beag plaisteach - tum an cupán i mbabhla uisce 

chun é a líonadh, ansin cuir uisce ar na plandaí. Beidh níos 

mó smachta ag do leanbh agus beith tuiscint níos fearr 

aige ar a bhfuil á dhéanamh aige. 

 Bain triail as coimeádáin éagsúla le hoscailtí de mhéideanna agus cineálacha 

éagsúla. Féach cé acu is fearr a dhoirteann, a líonann agus a fholmhaíonn níos tapa 

(bain triail as síothlán, rud le buinne spraeála srl.). Cuimsigh matamaitic agus comhair 

cá fhad a thógann gach coimeádán. D’fhéadfadh sé go mbeadh sé níos éasca ag 

roinnt leanaí a bhfuil riachtanais choimpléascacha acu coimeádán ar leith a úsáid. 

 Rogha eile is ea a buidéal fáiscthe. Tá siad seo go maith do neart láimhe mar caithfidh 

na lámha a bheith ag obair go crua chun an t-uisce a fháscadh amach agus is féidir 

leo a bheith níos spraíúla le haghaidh targaid-chleachtaidh freisin! Cruthaigh do 

spréire uisce féin, cuir poill i mbarr buidéal plaisteach, ansin iarr ar do leanbh é a 

líonadh le huisce agus é a fháisceadh. Beidh sé níos éasca do leanaí nach bhfuil neart 

láimhe maith acu é a fháisceadh má bhíonn na poill níos mó nó beidh poill níos lú/níos 

lú poll níos fearr do leanaí a dteastaíonn níos mó ama uathu chun faisnéis a phróiseáil. 

 

Gníomhaíochtaí Eile arna Spreagadh ag an Dúlra  

 Tabhair faoi fardal fiadhúlra nó téigh ar a safari feithidí (ag baint úsáide as seicliosta le 

pictiúir) chun a fháil amach cad iad na créatúir a chónaíonn lasmuigh de do dhoras. Faigh 

ionad faire maith agus bain triail as faire éan ón taobh istigh de do theach ag taifeadadh 

na n-éan go léir a thugann cuairt ar do theach. (Aip Úsáideach: 

MERLIN BIRD ID). Lean ort ag fiosrú trí thaighde a dhéanamh ar bhealaí chun níos mó 

fiadhúlra a mhealladh chuig do ghairdín (m.sh. óstán feithidí a thógáil). 

Is áit iontach é an gairdín, atá lá de dhathanna, uigeachtaí agus rudaí nádúrtha le bheith 

ag spraoi. Is bealach iontach é teach sí a thógáil (nó baile do charachtair shamhlaíocha 

eile) chun spreagadh a thabhairt do leanaí a gcuid samhlaíochta a úsáid agus dul i mbun 

súgartha bréige. Bain úsáid as na hábhair a bhfuil spéis ag do leanaí iontu chun geata 

chun na samhlaíocht a aimsiú i gcás leanaí a mbíonn deacrachtaí acu a bheith páirteach 

i súgradh bréige. 

 Coinnigh do lámha gnóthach agus bain úsáid as do spás allamuigh mar stiúideo ealaíne. 

Faigh páipéar agus criáin agus aimsigh rud éigin le tarraingt. Is féidir le do leanbh a bheith 

an-chruthaitheach agus na hábhair ó thaobh amuigh agus roinnt gliú a úsáid chun pictiúr 

a chruthú. B’fhéidir gurbh fhearr le leanaí áirithe a lámha a úsáid chun ealaín a chruthú 

agus chun uigeachtaí ón ngairdín a iniúchadh. 

 Bosca céadfach sa ghairdín - is féidir le leanaí a mbosca céadfach féin a chruthú le rudaí 

ón ngairdín. Maisigh bosca bróg agus líon é leis na huigeachtaí agus na dathanna a 

thaitníonn leat (cipíní, clocha garbha, duilleoga briosca, púróga boga), agus ar laethanta 

báistí is féidir leo cuid den ghairdín a thabhairt taobh istigh. 

  

Chun faisnéis a fháil faoi síolta a chur agus gníomhaíochtaí gairdín eile téigh go dtí 

https://kidsgardening.org/ agus http://www.bbc.co.uk/gardening/gardening_with_children/ 

https://kidsgardening.org/
http://www.bbc.co.uk/gardening/gardening_with_children/

